
      ԱՄՓՈՓԱԹԵՐԹ
Հայաստանի Հանրապետության կառավարության 2002 թվականի ապրիլի 1-ի N317 որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ստացված դիտողությունների և առաջարկությունների, դրանց ընդունման կամ չընդունման վերաբերյալ

	հ/հ
	Առաջարկության հեղինակը (գրության ամսաթիվը, գրության համարը)
	Առաջարկության բովանդակությունը
	Եզրակացություն
	Կատարված
փոփոխությունը

	1.
	ՀՀ Նախագահի աշխատակազմ
(06.03.2018թ., 
N ԱՂ-763-2018)
	    Նախագծի N2 հավելվածի 12-րդ կետով սահմանվել է, որ համայնքային բյուջեի և օրենսդրությամբ չարգելված այլ աղբյուրների հաշվին համապատասխան համայնքը պարտավորություն է ստանձնում երկու տարի ժամկետով վարձակալել բնակտարածություններ՝ ոչ հիմնական շինությունները ազատած քաղաքացիների բնակտարածության խնդիրները լուծելու նպատակով:
   1. Գտնում ենք, որ առաջարկվող կարգավորումը չի բխում 2015 թվականի փոփոխություններով          ՀՀ Սահմանադրության 182-րդ հոդվածի 1-ին մասից։ Հարկ է նշել, որ «Տեղական ինքնակառավարման մասին» ՀՀ օրենքի 12-րդ հոդվածում թվարկված են համայնքի պարտադիր խնդիրները, սակայն այդ շարքում, որպես համայնքի պարտադիր խնդիր, նախատեսված չէ աղետի գոտու ոչ հիմնական շինություններն ազատած քաղաքացիների համար բնակտարածության ապահովումը:
Միևնույն ժամանակ անհրաժեշտ է նկատի ունենալ, որ «Տեղական ինքնակառավարման մասին» ՀՀ օրենքի 10-րդ հոդվածի 8-րդ մասի համաձայն՝ պետության պատվիրակած լիազորությունները ենթակա են պետական բյուջեից պարտադիր ֆինանսավորման:
Բացի այդ, նախագծով մասնավոր անձանց և համայնքների վրա դրվում են նաև այլ պարտականություն, որոնք Սահմանադրության 39-րդ և 182-րդ հոդվածների տեսանկյունից ևս խնդրահարույց են, մասնավորապես, նախագծի 2-րդ հավելված 7-րդ կետով նախատեսվում է, որ ոչ հիմնական շինության ապամոնտաժման արդյունքում առաջացած աղբը ենթակա է տարածքից հեռացման և աղբավայր տեղափոխման՝  ոչ հիմնական շինությունը զբաղեցրած անձանց կողմից, միևնույն ժամանակ սահմանվել է, որ ոչ հիմնական շինությունները զբաղեցրած անձանց կողմից նշված պարտականությունները չկատարելու դեպքում այդ պարտականությունները կատարում են համապաստախան համայնքները:
 2. Նախագծից պարզ չէ, թե երկու տարի անց ի՞նչ կարգավիճակում են հայտվելու աղետի գոտու ոչ հիմնական շինությունները ազատած և վարձակալական հիմունքներով բնակտարածություն ստացած անձինք:
Հաշվի առնելով վերոգրյալը, ինչպես նաև այն հանգամանքը, որ դեռևս առկա չեն աղետի գոտու քաղաքային բնակավայրերի պետական և համայնքային սեփականություն հանդիսացող տարածքների ոչ հիմնական շինությունների վերաբերյալ փաստագրված տվյալներ, գտնում ենք, որ նախագծով առաջարկվող լուծումները՝ հատկապես աղետի գոտում բնակվող և բնակտարածության կարիք ունեցող անձանց հետագա բնակտարածության ապահովման մասով, խնդրահարույց են նաև այդ տեսանկյունից: 
Ուստի, առաջարկում ենք աղետի գոտու քաղաքային բնակավայրերի ոչ հիմնական շինությունները փաստագրելու, ազատելու և հեռացնելու խնդիրները վեր հանել և լուծել փուլային եղանակով: 
Նախ՝ անհրաժեշտ կլինի փաստագրել նշված բնակավայրերի ոչ հիմնական շինությունները, այնուհետև՝ մշակել ծրագիր՝ այդ շինություններում բնակվող քաղաքացիներին բնակտարածությամբ ապահովելու, համապատասխան շենքերը և շինությունները ապամոնտաժելու և հեռացնելու վերաբերյալ:
	Ընդունվել է:
	Առաջարկության հիման վրա նախագիծը խմբագրվել է և դրանով սահմանվել է միայն ոչ հիմնական շինությունների փաստագրման կարգը: 
Նախագծով նախատեսվել է նաև, որ փաստագրման արդյունքների վերաբերյալ տեղեկատվությունն ստանալուց հետո 6-ամսյա ժամկետում ՀՀ ԿԱ քաղաքաշինության պետական կոմիտեն՝ ՀՀ տարածքային կառավարման և զարգացման նախարարության հետ համատեղ, պետք է մշակի և սահմանված կարգով 
ՀՀ կառավարություն ներկայացնի առաջարկություններ՝ աղետի գոտու քաղաքային բնակավայրերի պետական և համայնքային սեփականություն հանդիսացող տարածքները ոչ հիմնական շինություններից ազատելու (շինություններն ազատելու, ապամոնտաժելու, հեռացնելու) և փաստագրման արդյունքում ի հայտ եկած՝ քաղաքաշինական փաստաթղթերի պահանջներին համապատասխանող շինությունները օրինականացնելու վերաբերյալ:   

	2. 
	ՀՀ կառավարությանն առընթեր անշարժ գույքի կադաստրի պետական կոմիտե
(19.02.2018թ., NՄՍ/1048-18)

	Դիտողություններ և առաջարկություններ չկան:
	Ընդունվել է ի գիտություն:
	

	3. 
	ՀՀ Լոռու մարզպետարան (20.02.2018թ., N101/108.3.4/1060-18)
	Առաջարկություններ և դիտողություններ չկան:
	Ընդունվել է ի գիտություն:
	

	4.
	ՀՀ Շիրակի մարզպետարան
(21.01.2018թ., N01/971-18)

	1. Որոշման նախագծի հավելվածի 4-րդ կետի 2-րդ ենթակետում (նախագծի խմբագրման արդյունքում՝ 7-րդ կետ) «ոչ հիմնական շինությունների հասցեներով» բառերից հետո ավելացնել «, բացառությամբ նշված շինությունների հասցեներում արդեն իսկ հաշվառված ընտանիքների անդամների»:












2. Որոշման նախագծի հավելվածի 5-րդ կետի 2-րդ ենթակետում «տեղեկատվություն» բառը փոխարինել «համապատասխան համայնքի ղեկավարի կողմից տրամադրված տեղեկատվությունը» բառերով:


3. Որոշման նախագծի N2 հավելվածի 27-րդ կետում «սույն որոշումն ուժի մեջ մտնելուց հետո մեկ տարվա ընթացքում» բառերը փոխարինել «սույն կարգի 3-րդ կետի համաձայն՝ համապատասխան համայնքի ղեկավարի կողմից կազմված տվյալ բնակավայրի վարչական սահմաններում ընդգրկված՝ պետական և համայնքային սեփականություն հանդիսացող տարածքները ոչ հիմնական շինություններից ազատման ժամանակացույցով նախատեսված ժամկետում» բառերով:

	Չի ընդունվել:

















Ընդունվել է ի գիտություն:






Ընդունվել է ի գիտություն:

	Նախագծի նպատակն է ժամանակի որոշակի պահի ամրագրել առկա վիճակը և ըստ այդմ, ձեռնամուխ լինել խնդրի լուծմանը: Հակառակ պարագայում, պահանջարկը երբևէ չի կարող հստակեցվել և խնդրի լուծումը անընդհատ կձգձգվի:
Բացի այդ, հարցը քննարկվել է 
ՀՀ Շիրակի մարզպետարանի հետ և պարզվել է, որ առաջարկությունը վերաբերում է այն դեպքերին, երբ անչափահաս երեխաները դառնում են չափահաս: Սակայն, ներկայումս գործող օրենսդրությամբ անչափահասները ևս հաշվառվում են ծնողների հասցեով, հետևաբար առաջարկության քննարկման անհրաժեշտությունը բացակայում է:

Հաշվի առնելով, որ նախագիծը խմբագրվել է և դրանով սահմանվում է միայն ոչ հիմնական շինությունների փաստագրման կարգը՝ առաջարկության քննարկման անհրաժեշտությունը բացակայում է:

Հաշվի առնելով, որ նախագիծը խմբագրվել է և դրանով սահմանվում է միայն ոչ հիմնական շինությունների փաստագրման կարգը՝ առաջարկության քննարկման անհրաժեշտությունը բացակայում է:


	5.
	Գյումրու քաղաքապետարան
	N2 հավելված 12-րդ կետի պահանջները՝ համայնքի կողմից ֆինանսավորումը լրացուցիչ բեռ է համայնքի բյուջեի վրա, քանի որ տվյալ սոցիալական խումբը մեծ թիվ է կազմում:
Առաջարկում եմ այդ նպատակի համար պետական բյուջեից կատարել նպատակային հատկացումներ:
	Ընդունվել է ի գիտություն:

	Հաշվի առնելով, որ նախագիծը խմբագրվել է և դրանով սահմանվում է միայն ոչ հիմնական շինությունների փաստագրման կարգը՝ առաջարկության քննարկման անհրաժեշտությունը բացակայում է:


	6.
	ՀՀ արդարադատության նախարարություն
(21.02.2018թ., N01/3026-18)

	1. Նախագծի կետերի համարակալումն անհրաժեշտ է խմբագրել, քանի որ 1-ին կետին հաջորդում է 3-րդ կետը:

2. Հավելված N 2-ի 17-րդ կետի համաձայն` բնակելի տարածության վարձակալության համար նախատեսված վարձավճարի չափը տվյալ տարվա համար հաստատվում է համապատասխան համայնքի ղեկավարի կողմից: Մինչդեռ, «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 21-րդ կետի համաձայն` համայնքի ավագանին համայնքի ղեկավարի առաջարկությամբ որոշում է կայացնում համայնքի սեփականություն հանդիսացող գույքն օգտագործման տրամադրելու կամ օտարելու մասին, որում պետք է նշվեն օգտագործման տրամադրման կամ օտարման եղանակը, ժամկետները, նպատակը, օգտագործման տրամադրման դեպքում` օգտագործման ժամկետը և վճարի չափը:

3. Նախագիծն անհրաժեշտ է համաձայնեցնել շահագրգիռ մարմինների հետ:

	Ընդունվել է:



Ընդունվել է ի գիտություն:
















Ընդունվել է:
	Նախագծի համարակալումը շտկվել է:



Հաշվի առնելով, որ նախագիծը խմբագրվել է և դրանով սահմանվում է միայն ոչ հիմնական շինությունների փաստագրման կարգը՝ առաջարկության քննարկման անհրաժեշտությունը բացակայում է:











Նախագիծը կոմիտեի 2018 թվականի փետրվարի 12-ի համապատասխանաբար N01/13/575-18 և N01/13/576-18 գրություններով ներկայացվել է ՀՀ Նախագահի աշխատակազմի և շահագրգիռ այլ մարմինների քննարկմանը:

	7.
	ՀՀ տարածքային կառավարման և զարգացման նախարարություն
(23.02.2018թ., 
N01/16.1/1058-18)


	Նախագծի N2 hավելվածի 12-րդ կետով նախատեսվում է համապատասխան համայնքի ղեկավարը  պարտավորություն է ստանձնելու համայնքային բյուջեի միջոցների հաշվին երկու տարի ժամկետով վարձակալել բնակտարածություններ՝ ոչ հիմնական շինությունները ազատած քաղաքացիների համար: 
Հաշվի առնելով համայնքային բյուջեների սուղ միջոցները և այն, որ  ծրագիրը պետական է, կարծում ենք, որ վարձավճարի տրամադրման համար ֆինանսավորման աղբյուր հանդիսանան ՀՀ պետական բյուջեն և օրենսդրությամբ չարգելված այլ աղբյուրները: 

	Ընդունվել է ի գիտություն:
	Հաշվի առնելով, որ նախագիծը խմբագրվել է և նախատեսվում է դրանով սահմանել միայն ոչ հիմնական շինությունների փաստագրման կարգը՝ առաջարկության քննարկման անհրաժեշտությունը բացակայում է:


	8.
	ՀՀ ֆինանսների նախարարություն
(26.02.2018թ., 
N01/8-4/3348-18)

	1. Նախագծով կարգավորված չեն N2 հավելվածի 11-րդ կետի 1-ին ենթակետում նշված անձանց կողմից զբաղեցրած ոչ հիմնական շինությունների ազատման և ապամոնտաժման աշխատանքների իրականացման ֆինանսավորման աղբյուրները, ինչպես նաև այդ աշխատանքներից բխող հետագա պարտավորությունները: 
2. Անհրաժեշտ է Նախագծի N2 հավելվածի 7-րդ կետի 1-ին ենթակետում «ժամկետում» բառից հետո ավելացնել «` ոչ հիմնական շինության տիրապետողի և օգտագործողի կողմից» բառերը: 3. Նախագծի N 2 հավելվածի 24-րդ կետում առաջարկում ենք «ուղարկվում է» բառից հետո նախադասությունը վերախմբագրել և շարադրել հետևյալ բառերով. «համապատասխան բյուջետային ծրագրի գլխավոր կարգադրիչ հանդիսացող պետական մարմին` ՀՀ բյուջետային օրենսդրությամբ սահմանված կարգով ծրագրի բյուջետային ֆինանսավորման հայտում ներառելու նպատակով»: 

	Առաջարկություններն ընդունվել են ի գիտություն:
	Հաշվի առնելով, որ նախագիծը խմբագրվել է և դրանով սահմանվում է միայն ոչ հիմնական շինությունների փաստագրման կարգը՝ առաջարկության քննարկման անհրաժեշտությունը բացակայում է:





ՀՀ ԿԱ քաղաքաշինության   պետական կոմիտեի նախագահ            Նարեկ Սարգսյան

